
BUECHEISTUBLI
Rogivue-Waser Emmy : Hundert Jahr Familiegschicht i dr Schattule

Verlag J. H. Waser & Söhne. Züri 1957/58.

«Aline Wasere und ihrne Fründe» widmet di begabti Zürcher Autorin ihre Radiovortrag,

wo sie am 28. September 1957 z Beromünster ghalte het. Die Familiegschicht
isch würklich zum ne ehline Kulturbild wörde, wo au alli witere Läser wird freujen
und i di «gueti, alti Zyt» vor 100 Jahr zrüggfüere. Dä Privatdruck isch gar schön
und suber graten und mit Liebi und Gschmack usstaffiert, was au für dTreuji zu
üser wahre Heimatsprach zügt. G. S.

Hilty-Gröbly Frida und Schmid Walter: Mer wandered und mer singed
Lieder für Kinderstimmen nach Gedichten von Frida Hilty-Gröbly, 12 S. brosch.
Kommissionsverlag Werner Egle, Gossau SG, 1958.

Der Prof. Dr. Hans Hilty, wo scho i der Nummer 1, 1958 vo «Schwyzerlüt» syr Frau
es sehöns und läbigs Dänkmal gsetzt het, isch au bim Druck vo däm Liederheft uf
santgallerdütsch nid zrüggstande. Er het e churzi, träfi Biographie ufgsetzt, mit vil
Liebi ou alli Texte prüeft und das Heft ghulfe amächelig zgstalte. Und so wird dStimm
und Seel vo der Frau Frida Hilty-Gröbly selig ou i däne Chindergedicht und dür di
früsche Melodie vom Walter Schmid für ihri chlinen und grosse Sanktgaller und
für ihri ganzi Heimat witer töne, singen und wirke. G. S.

